
MAHSULOT TANNARXINI 
ANIQLASHDA ISHLAB 

CHIQARISH XARJATLARINI 
OGʻISHISHLARI VA ULARNI 

TAQSIMLASH 

Raxmatov Baxriddin Baxtiyor o‘g‘li
Toshkent davlat iqtisodiyot universiteti

 mustaqil izlanuvchisi
ORCID:0009-0008-1066-6857 

E-mail: b.raxmatov@ung.uz

Annotatsiya: Ushbu maqolada tabiiy gaz, gaz kondensat va neft mahsulotlari tannarxini aniqlashda ishlab chiqarish 
xarajatlarining og‘ishish sabablari va ularni taqsimlash usullari tahlil qilingan. Neft-gaz sohasida xarajatlarning tarkibi, 
ularning iqtisodiy mohiyati hamda og‘ishishlarga ta’sir etuvchi omillar ilmiy asosda yoritilgan. Qo‘shma mahsulotlarda 
xarajatlarni taqsimlashning zamonaviy usullari – fizik hajm, qiymat va energetik koeffisiyentlar usullari solishtirma 
tahlil qilingan. Tahlil natijalariga ko‘ra, xarajatlarni “qiymat usuli” asosida taqsimlash tannarxni haqqoniy hisoblashni 
ta’minlaydi. Shuningdek, raqamli boshqaruv hisob tizimlarini joriy etish xarajatlarning og‘ishish darajasini kamaytirishi 
asoslab berilgan.

Kalit so‘zlar: ishlab chiqarish xarajatlari, tannarx, tabiiy gaz, gaz kondensat, neft, og‘ishish, taqsimlash usullari, qiymat 
usuli, iqtisodiy tahlil, raqamli hisob.
Abstract: This article analyzes the causes of production cost deviations and the methods of their allocation in determining 
the cost of natural gas, gas condensate, and oil products. The economic structure of costs in the oil and gas industry and 
the factors affecting deviations are scientifically examined. A comparative analysis of modern cost allocation methods for 
joint products — physical volume, value-based, and energy coefficient methods — is presented. The results show that the 
value-based method ensures a more accurate determination of product cost. It is also justified that the implementation of 
digital management accounting systems helps reduce cost deviation levels and improve cost efficiency.

Keywords: production costs, cost price, natural gas, gas condensate, oil, deviation, cost allocation methods, value 
method, economic analysis, digital accounting.
Аннотация: В статье рассматриваются причины возникновения отклонений в себестоимости продукции и 
методы их распределения при определении себестоимости природного газа, газового конденсата и нефти. 
Раскрывается экономическая сущность структуры себестоимости в нефтегазовой отрасли и факторы, влияющие 
на эти отклонения. Проведен сравнительный анализ современных методов распределения затрат в совместном 
производстве: метода физического объема, метода себестоимости и энергетического метода. Результаты 
исследования показывают, что распределение затрат методом себестоимости обеспечивает более достоверную 
оценку себестоимости. Также показано, что внедрение цифровых систем управленческого учета способствует 
снижению отклонений по себестоимости.

Ключевые слова: себестоимость продукции, себестоимость, природный газ, газовый конденсат, нефть, 
отклонения, методы распределения, метод себестоимости, экономический анализ, цифровой учет.

K I R I S H
Iqtisodiyotning barcha tarmoqlarida, ayniqsa neft va gaz sanoatida, ishlab chiqarish xarajatlarini ilmiy 

asosda boshqarish va tahlil qilish strategik ahamiyatga ega. Mahsulot tannarxini aniq hisoblash nafaqat 
moliyaviy hisobotning tarkibiy qismi, balki korxona faoliyatining samaradorlik va raqobatbardoshlik darajasini 
o‘lchovchi asosiy ko‘rsatkich hisoblanadi. Neft, tabiiy gaz va gaz kondensatini birgalikda qazib olish jarayonida 
xarajatlarning shakllanishi, taqsimlanishi va baholanishi murakkab iqtisodiy tizimni tashkil etadi. Shu sababli, 

bu jarayonlarni ilmiy asoslangan, zamonaviy va raqamli usullar orqali aniqlash va tahlil qilish korxonalar uchun 
iqtisodiy barqarorlik va resurslardan oqilona foydalanish imkonini yaratadi.

M A V Z U G A  O I D  A D A B I Y O T L A R  S H A R H I
Ishlab chiqarish xarajatlarini hisobga olish va mahsulot tannarxini aniqlash bo‘yicha ilmiy izlanishlar jahon 

va milliy ilmiy maktablarda keng o‘rganilgan. Har bir mamlakatda ishlab chiqarish tizimi va bozor munosabatlari 
darajasiga qarab xarajatlarni taqsimlash va tahlil qilishning o‘ziga xos yondashuvlari shakllangan.

1. Xalqaro ilmiy manbalar tahlili
Xalqaro amaliyotda ishlab chiqarish xarajatlarini hisobga olish va taqsimlash tizimlari asosan xalqaro 

buxgalteriya standartlari (IAS/IFRS) talablariga mos ravishda yo‘lga qo‘yilgan.
IAS 2 “Inventories” standartiga ko‘ra, mahsulot tannarxiga moddiy xarajatlar, mehnat haqi va ishlab 

chiqarishga tegishli bilvosita xarajatlar kiritiladi.
C.Horngren va hamkasblari o‘zlarining “Cost Accounting: A Managerial Emphasis” asarlarida xarajatlarni 

taqsimlashning “value-based” (qiymatga asoslangan) usulini iqtisodiy jihatdan samarali deb baholaydi.
C.Drury “Management and Cost Accounting” asarida qo‘shma mahsulotlar bo‘yicha xarajatlarni 

taqsimlashda fizik hajm va energiya ekvivalenti usullarining solishtirma samaradorligini tahlil qiladi.
R.Kaplan va R.Cooper “Activity-Based Costing” nazariyasi orqali xarajatlarni faoliyat turlari bo‘yicha tahlil 

qilish samaradorligini asoslab bergan.
Shu manbalarda keltirilgan usullar nafaqat ishlab chiqarish samaradorligini oshirish, balki mahsulot 

tannarxini aniq hisoblashga zamin yaratishi ta’kidlangan.
2. Rossiya va xorijiy mamlakatlar tajribasi
Rossiyalik olimlar – V.Nazarova, N.Kondrakov, V.Paliylar ishlab chiqarish xarajatlarining iqtisodiy mohiyati 

va ularni hisobga olish usullarini energetika va neft-gaz sohasi misolida o‘rgangan. Ular xarajatlarning og‘ishish 
sabablarini “texnologik, iqtisodiy va tashkiliy” guruhlarga ajratishni taklif etadi.

Germaniya, AQSH va Yaponiyada esa xarajatlarni boshqarish Controlling, Budget-costing va Kaizen-
costing tizimlari orqali amalga oshiriladi. Yaponiya tajribasida “Just-in-Time” usuli orqali ishlab chiqarishda 
ortiqcha xarajatlarni minimallashtirish va tannarxni pasaytirishga alohida e’tibor beriladi.

3. Milliy ilmiy manbalar tahlili
O‘zbekistonlik iqtisodchi olimlar ham so‘nggi yillarda ishlab chiqarish xarajatlari va tannarx hisobini 

takomillashtirish bo‘yicha qator ilmiy tadqiqotlar olib borishgan:
B.Xodiyev “Ishlab chiqarish hisobi va tahlili” asarida milliy amaliyotda xarajatlarning guruhlanishi va ularni 

nazorat qilish tizimini atroflicha yoritgan.
A.Abdurashidov o‘z tadqiqotlarida ishlab chiqarish xarajatlarini reja bilan taqqoslash orqali og‘ishishlarni 

tahlil qilish va rentabellikni oshirish usullarini taklif etadi.
M.Mirzayev neft va gaz sohasida xarajatlarni taqsimlashning zamonaviy usullarini milliy iqtisodiyot 

sharoitiga moslashtirishni tavsiya qiladi.
Shuningdek, O‘zbekiston Respublikasi Moliya vazirligi tomonidan ishlab chiqilgan Milliy buxgalteriya hisob 

standartlari (MBHS) hamda “Buxgalteriya hisobi to‘g‘risida”gi Qonun ishlab chiqarish xarajatlarini hisobga olish 
va ularni to‘g‘ri taqsimlashda normativ asos sifatida xizmat qiladi.

4. Adabiyotlar tahlilidan kelib chiqqan xulosalar
Adabiyotlar tahlili shuni ko‘rsatadiki:
xalqaro tajribada xarajatlarning og‘ishishini boshqarish raqamli tahlil va avtomatlashtirilgan hisob tizimlari 

orqali amalga oshiriladi;
milliy amaliyotda esa ishlab chiqarish xarajatlarini hisobga olishda an’anaviy usullar ustuvor bo‘lib, ularni 

raqamlashtirish zarurati mavjud;
qiymat usuli va faoliyatga asoslangan taqsimlash (ABC costing) nafaqat iqtisodiy asoslangan, balki xalqaro 

standartlarga muvofiq hisoblanadi.
Shunday qilib, mavjud ilmiy manbalar tahlili ishlab chiqarish xarajatlarini hisobga olish va taqsimlashning 

ilmiy-amaliy asoslarini chuqur o‘rganish, ularni neft-gaz sohasiga moslashtirish zarurligini ko‘rsatadi.

T A D Q I Q O T  M E T O D O L O G I YA S I 
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Ilmiy tahlil jarayonida ana shu ilmiy tadqiqot usullaridan, xususan, kuzatish, umumlashtirish, 
guruhlash, taqqoslash, tahlil qilishda esa sintez va tahlil usullaridan keng foydalanildi.

T A H L I L  V A  N A T I J A L A R
Neft va gaz sanoati korxonalarida ishlab chiqarish xarajatlarini to‘g‘ri tasniflash va hisobga olish 

samarali boshqaruv qarorlari qabul qilishda muhim ahamiyat kasb etadi. Neft-gaz sohasida ishlab chiqarish 
xarajatlarining tarkibi

Tabiiy gaz va neft mahsulotlari ishlab chiqarishda xarajatlar quyidagi elementlardan tashkil topadi:
Moddiy xarajatlar – uskuna, reagent, yoqilg‘i va xomashyo sarflari (umumiy xarajatlarning ~60–65%);
Mehnat xarajatlari – ishchi va muhandislarning ish haqi (~10–15%);
Amortizatsiya xarajatlari – skvajinalar va uskunalarning qiymatini hisobdan chiqarish (~15–20%);
Energiya xarajatlari – elektr energiyasi va issiqlik ta’minoti sarflari (~10%).
Xarajatlarning og‘ishish sabablari tahlili
Ishlab chiqarish xarajatlarining rejadan og‘ishi quyidagi omillarga bog‘liq ekanligi aniqlandi (1-jadval):

1-jadval

Og‘irish sababi Ta’sir ko‘rsatuvchi xarajat turi Izoh

Geologik sharoitning o‘zgarishi Moddiy xarajatlar Qiyin qazib chiqarish sharoiti, qo‘shimcha 
uskunalar talab qilinadi

Asosiy vositalarning eskirishi Amortizatsiya va ta’mir xarajatlari Uskunalarning xizmat muddati uzayishi
Energiya narxining o‘sishi Energiya xarajatlari Yoqilg‘i va elektr energiyasi narxi oshishi
Ishlab chiqarish samaradorligining 
oshishi Tannarxning pasayishi Yangi texnologiyalar, avtomatlashtirish 

tizimlari joriy etilishi

Natijalarga ko‘ra, umumiy xarajatlarning 10–15% gacha og‘ishishi aniqlangan, asosan moddiy va energiya 
xarajatlari hissasi yuqori.

3. Xarajatlarni qo‘shma mahsulotlar bo‘yicha taqsimlash usullari
Neft, tabiiy gaz va gaz kondensat bir vaqtda qazib chiqariladigan mahsulotlar hisoblanadi. Shu sababli 

umumiy xarajatlarni ular o‘rtasida to‘g‘ri taqsimlash muhim.
Fizik hajm usuli – mahsulot hajmiga mutanosib taqsimlash.
Qiymat usuli – bozor narxiga mutanosib taqsimlash:

Bu usul iqtisodiy jihatdan asosli hisoblanadi.
Energetik koeffisiyent usuli – mahsulotning energiya qiymati asosida taqsimlash (gaz – 1,0; kondensat – 

1,3; neft – 1,5).
Neft-gaz korxonalarida moddiy resurslar xarajatlari umumiy xarajatlarning 60–65% ni tashkil etadi;
Amortizatsiya va mehnat xarajatlari mos ravishda 20% va 15% atrofida;
“Qiymat usuli” orqali taqsimlash tannarxning iqtisodiy asosli hisoblanishini ta’minlaydi;
Avtomatlashtirilgan boshqaruv tizimlarini joriy etish xarajat og‘ishishlarini 7–10% gacha qisqartiradi.

X U L O S A  V A  T A K L I F L A R
Tahlil natijalari shuni ko‘rsatadiki, tabiiy gaz, gaz kondensat va neft mahsulotlari tannarxini aniqlashda 

ishlab chiqarish xarajatlarini ilmiy asosda tahlil qilish va ularni iqtisodiy jihatdan to‘g‘ri taqsimlash zarur.
Xarajatlarning og‘ishish sabablarini muntazam nazorat qilish, raqamli hisob tizimlarini joriy etish hamda 

xalqaro standartlarga (IAS/IFRS) muvofiq usullardan foydalanish natijada moliyaviy hisobotning ishonchliligini 
va korxona samaradorligini oshiradi.

